2. LIS OMBRIS
ZUIÂ CU LA PROPRIE OMBRE

Obietîfs didatics

· Ricognossi la corelazion tra la posizion de proprie ombre e la posizion dal cuarp;

· osservâ la posizion de ombre rispiet a la sorzint de lûs;

· comprendi che la proprie ombre no je distacade dal cuarp;

· sperimentâ diviersis posizions cul propri cuarp e jentrant in contat cui compagns, par comprendi formis e posizions des ombris;

· rapresentâ grafichementri in mût coret la ombre intes diviersis situazions vivudis. 

Materiâi doprâts

Nissun materiâl; il contest di azion al è il zardin, cun spazis vierts
 e iluminâts dal soreli, come il prât o largjis parêts iluminâdis dal soreli.

Fasis de esperience
1. La insegnante e compagne la classe tal zardin intune zornade di soreli.
2. I fruts a ricevin la consegne di osservâ cun atenzion la lôr ombrene in chestis situazions:
· Stant fers - in moviment;
· Cuant che si tocje un compagn;
· Cuant che si strenç la sô man;
· Creant posturis divertentis o particolârs. 

3. La insegnante e domande di sperimentâ se a son pussibilis chestis azions:

· tocjâ la proprie ombre cu lis mans; 
· tocjâ  la ombrene cui pîts; 
· saltâ su la proprie ombre;
· strenzi la man a un compagn cence che le ombris si tocjin;
·  pestâ la ombrene che e corispuint al propri cjâf; 

· distacâsi de proprie ombre. 

3. La insegnante e domande ai fruts di trascrivi lis propriis osservazions rispuindint a domandis leadis a la esperience vivude e di dissegnâ.

Inte foto i fruts a mostrin la lôr ombre.

La ombrene si sposte cun me.




Ancje la ombre e à i cuârs!

Dulà ise lade la mê ombre? Contorsions cun cuatri çatis!.

Viodìn... ...cumò o slargjìn lis gjambis.

Ti pesti, ombre mê! 



Ancje la ombre e alce la gjambe!

Conclusions.

I arlêfs a partecipin cun plasê a la esperience, che ur permet di interessâsi e prestâ la lôr atenzion dilunc des ativitâts.

Tes  relazions scritis a son in grât di spiegâ il compuartament de ombre tes diviersis situazions proponudis.

Te fase di rapresentazion grafiche si osserve che la interiorizazion dai concets e aven in mût diviers (in fruts di tierce classe):

· i fruts a  son in grât di rapresentâ la posizion de ombrene rispiet a la sorzint di lûs;

· cualchi frut al continue a rapresentâ la ombre distacade dal cuarp;

· cierts a dissegnin la ombre dividude ìn setôrs (cjâf, cuarp, braçs, gjambis) e no come un dut unic;

· altris a dissegnin la ombre in “levitazion” parsore de linie dal teren.

